
					এই পৃষ্ঠাটোৰ বৈধকৰণ হৈছে

জুৰণি।






বাজিছে নীৰৱে ৰই, প্ৰতি ফুল কাণে,

উলাহ সঙ্গীত সুৰ ঢালি প্ৰতি প্ৰাণে।

প্ৰণয়ী আমাৰ কবি আৰে আগুৱাই,

আটাইটি মজোঁ ফুল, আগমনী চাই।

আৰু সৌ বুঢ়া গছ, জটাধাৰী বয়,

সিৰিলি-পতীয়া কায়া শাল, এজাৰৰ,

আহঁত উদাস যোগী, নাহৰ, কদম,

সবাৰো গুচিব হাঁয়, দুখভৰা ভ্ৰম;—



সৰাৱে পাঙিছোঁ আমি, মনমোহা ছবি,

ভাঙি কম মনোভাব, আহে সৌৱা কবি।






⸺⬗⏺⬖⸺





মন।


বিশাল কৰ্ম্মৰ থলি, বিভাগ অশেষ,

অনন্ত আতমা গাত দেহা মহাদেশ।

প্ৰণা সৱ ইন্দ্ৰিয়াদি প্ৰতি ভাগে ভাগে,

আপোন ব্যৱসা ধৰি, কৰ্ম্ম ফল মাগে।

কাম, ক্ৰোধ, লোভ, মোহ, মাৎসৰ্য্য, মদ,

অসীম ক্ষমতাশালী ছয় পাৰিষদ;

মহা মন্ত্ৰে দীক্ষা লই ৰাজ্য শাসনত,

আগে ভাগে দিয়ে বল, নিজ অভিমত।

সবাৰো উপৰি ৰজা স্বেচ্ছাচাৰী মন,

অখণ্ড প্ৰতাপে শালে দেহা কাম্যধন।

